
«АЧАЛӐХӐМ АСРАХ...» 
(В. И. АГЕЕВ ХУДОЖНИК 50 ҪУЛ ТУЛТАРНА 

МАИ) 
Елчёкри ватам шкултн стена хаҫачӗсенче иле.ч-

лё ӳкерчёксем курӑнма пуҫласан, ачасем тӗлӗнмел-
лнпех тӗлӗннё: «Кам-ши ҫавӑн пек ӑста ӳкерчӗксен 
авторе?» 

Шкулта вӗреннё вӑхӑтрах тантӑшӗсене хӑйён ӑста-
лӑхӗпе тёлёнтерме пуҫланӑ арҫын ача — Владимир 
Иванович Агеев, чӑвашсен паллӑ художнике халӗ. 
Ҫав ята асӑнсанах, хӑйне евӗрлё, никамӑннипе те пӑт-
раштарма ҫук, тарӑн шухӑшлӑ картинӑсем, ӳкерчӗк-
сем куҫ умне тухса тӑраҫҫӗ. Эпир вӗсене выставка-
сенче, тёрлӗрен кёнекесенче курнисёр пуҫне жур-
налсенче те час-часах тӗл пулатпӑр. Художник яла-
нах шутлаттарма, нлӗртме пултаракан ӳкерчёксел 
тума тӑрӑшнӑран, писательсен пысӑк произведенийё-
сене илемлетме чылай чухне ӑна сӗнеҫҫё. «Хатёр 
пул» журналӑн вулаканӗсене ку тӗлёшпе, чӑннипех 
те ӑннӑ вара. Владимир Иванович редколлеги членё 
пулнӑ май, журнала хитре кӑларассншён тӑрӑшать. 
Ҫавӑнпа та вӑл хуплашка валли ятарласах картина-
сем тӑвать, произведенисене нлемлетме те вӑхӑт ту-
пать. 

Мӗншӗн ҫав тернех тӑрӑшать-ха художник ача-
семшӗн? Тӗп сӑлтавё — нлӗртӳллӗ ачалӑхне яланах 
асра тытнинче иккен. Паллах, иртнипе ҫеҫ пурӑнай-
мӑн. Ҫавӑнпа та художник хальхи ача-пӑчан шухӑш-
кӑмӑлне, вёренӗвӗпе ёҫ-хёлне ӑша хывса ӗҫлет. 

Владимир Иванович Агеев хӑнне евӗрлӗ ӑста ху
дожник терӗмӗр. Мӗнпе ҫирӗплетсе пама пулать-ха 
ҫакна? Ку вӑл—унӑн пултарулӑхӗнчи тёп тема— 
тӑван халӑхӑн пурнӑҫӗ пулни. Ҫавӑнпа та художник 
паянхипе ҫеҫ ҫырлахмасть, аваллӑха та ҫине тӑрсах 
тёпчет. 

«Атӑлҫи пӑлхарсем Аслӑ Таяпа тулашёнче» кар-
тннӑра 1237 ҫулхи хӑрушӑ вӑхӑта сӑнарласа кӑтарт-
нӑ вӑл. Хӳтӗлевҫӗсем тутар-монголсем тапӑннине 
снрсе янӑ. Ҫапӑҫу халлӗхе вёҫленнӗ пулин те, хӑруш-
лӑх сирӗлменнине куратпӑр. Ҫавна художник тавр а-
лӑха каҫ сӗмӗ ҫапнине, хӗвелӗн юлашки пайӑркнсем 
ӳкннне, пушар сӳнсе ӗлкёрейменнине ӳкерсе, ӑста 
кӑтартнӑ. Ҫынсен сӑнӗсенче ирӗклӗхе юратни палӑ-
рать, вӗсем уншӑн чунӗ тухнчченех кӗрешме хатӗр. 
«Чӑваш юланутҫисем Пугачев ҫарӗнче» картннӑра 
халӑх патша пусмӑрне мӗнле курайманнине уҫса па
на. «Елчёк ярмӑркки», «Хӑмла татнн», «Чӑваш вӑй-
йи», «Хёр-туссем» тата ытти картинӑсем те асра 
юлаҫҫё. 

Владимир Иванович хӑйӗн ӗҫӗсемпе ҫӗршыврн ну-
май-нумай выставкӑсене хутшӑннӑ, куракансем вё-
сене пур ҫӗрте те ӑшӑ кӑмӑлпа йышӑннӑ. 

Художник пултарулӑхёнче кёнеке графики те 
пысӑк пёлтерӗшлӗ. Вӑл 200 кёнеке валли пилӗк пин 
ытла тӗрлӗ ӳкерчёк тунӑ, «Капкӑн» журналта пилёк-
ҫёр карикатура пнчетленё. 

Редакцне художник пулас ёмӗтлӗ ачасенчен ҫы-
русем чылай кнлеҫҫӗ. Ҫавсемпе Владимир Ивановича 
паллаштартӑмӑр. Ҫакӑн хыҫҫӑн акӑ мӗн каларӗ вӑл: 

— Паллах, ачаран тӗллев тытни лайӑх, мӗншӗн 
тесен пултарулӑх шӑп та шай ун чухне амаланать, 
анчах ҫын ҫитӗннёҫемӗн вӑл унпа пёрлех вӑй илсе 
пымалла. Ун пёк пултӑр тесен — кулленхи тӑрӑшу-
лӑх кнрлӗ. Укерес ӑсталӑха ӳстерсе пынӑ май, тӗр-
лӗ енлӗ аталанмалла. Сӑмахран, чӑн-чӑн художник 
литературӑна пёлмесен мӗнле пултӑр-ха? Историе 
тага? Ромен Роллан каларёшле, художникшЗн чи 
кирлн алли ҫеҫ пулсан, чӑннипех, кулӑшла пулӗччӗ. 

В. Агеевӑн ӗҫ пӳлёмёнче эпир искусствӑпа ҫыхӑн-
нӑ лнтературӑсӑр пуҫне, унран «инҫетре» пек туйӑ-
накан кӗнекесем яланах ал айӗнче пулнине асӑрха-
рӑмӑр. 

— Укерме вӗренни никама та пӑсмасть ҫеҫ пул-
сан, искусствӑна тӗрӗс ӑнланма пӗлни кирек кама 
та яланах кирлӗ, — терӗ художник. — Ун чухне 
пурнӑҫ илемне туйса нлетён, кунҫул та илёртӳллӗ-
рех. Сӑмахран, Мнкеланджело сӑвӑсем те ҫырнӑ, ви-
лӗмсёр «Нарспи» авторе Константин Васильевич Ива
нов ӳкерме юратнӑ. 

Нумаях пулмасть В. И. Агеева К. В. Иванов ячӗ-
пе хисепленекен Чӑваш государство премнне пачёҫ. 
Эппин, вӑл пархатарлӑ тӗллевпе пурӑнса, хӗрӳ ӗҫпе 
кётсе илчё хӑйён 50 ҫулне. Юратнӑ художникӑмӑра 
саламланӑ май, тата нумай-нумай картинӑсемпе, 
ӳкерчӗксемпе пире савӑнтарма ырӑ сунатпӑр. 

В. КОШКИН. 


